
				এই পাতাটির মুদ্রণ সংশোধন করা প্রয়োজন। 
যদি থাকৃতাম তাহলে কিন্তু আপনার গান শুনতাম আমি আপনাকে একটা গান বানাতে দেখেছি। আপনি আর কটা বানিয়েছেন? আপনার ইস্কুল খুলে গেছে কিন্তু আমার ইস্কুল পরশু খুলবে। এতদিন শুধু তিনটী ক্লাস হচ্ছিল। আজকাল তিনটের সময় আমাদের ছুটী হয় কিন্তু পরশু থেকে চারটের সময় হবে। আজকাল এখানে চারটের সময়ই সব রোদ পড়ে যায়। সন্ধের মতন দেখায়। আর আজকাল কাশীতে খুব ঠাণ্ডা। আজ তো খুব ঠাণ্ডা হয়েছে। অনেকটা মুক্তেশ্বরের ঠাণ্ডার মত। সকাল বেলা জল খুব ঠাণ্ডা থাকে। দেখুন গুরুমা ভারী বড় এক কমপোসিসন চারুপাঠ থেকে লিখতে দিয়েছেন। কীটনুর বিষয়ে। সেটা আজ লিখতেই হবে। কাল দিতে হবে। কিন্তু সেই কমপোজিসন এর চাইতে আমার আপনার গান ঢের ভাল লাগে। আর মামা বলেছেন এক সপ্তাহ অস্তর একটা কোরে বাঙ্লা চিঠি লিখতে হবে। সেই চিঠি ঠীক পুরোনো প্রথার হিন্দি চিঠির মত আপনি যদি আমাদের ইস্কুলে পড়েন তো তাই যদি কোরতে হয়। কি হবে। আপনি বিলেতে চোলে গেলে আমার আপনার জন্যে খুব মন কেমন কোরবে। কিন্তু। শান্তিদের ইস্কুলের প্রিন্সিপাল ওকে একজন হোলিম্যান-এর বিষয়ে লিখতে বলেছেন। তার মাথা থেকে পা পৰ্য্যন্ত বর্ণনা কোরতে হবে। তো শান্তি আপনার বর্ণনা কোরবে বোলেছে।’ আপনাকে ও নিশ্চয় সুন্দর বর্ণনা কোরবে। কি বলুন। কি মজা। দেখুন সত্যি কিন্তু আমার আপনার কাছে যেতে ইচ্ছে করে। আপনাকে আদর দিচ্ছি। [অগ্রহায়ণ ১৩২৫]
রাণু।

